
Republika e Kosovës
Republika Kosova-Republic of Kosovo

Qeveria-Vlada-Government

Ministria e Arsimit e Shkencës dhe Teknologjisë/ Ministarstva za Obrazovanje, Nauku i Tehnologiju/  Ministry of Education, Science and Technology

 RAPORTI NGA PROCESI I KONSULTIMIT PUBLIK TË 
UDHËZIMIT ADMINISTRATIV (MASHT) NR._____ /2019 PËR DETYRAT, PËRGJEGJËSITË, PROCEDURAT DHE KRITERET E ZGJEDHJES SË DREJTORIT DHE TË ZËVENDËSDREJTORIT TË INSTITUCIONIT PUBLIK EDUKATIVO-ARSIMOR DHE AFTËSUES PARAUNIVERSITAR

Hyrja/Sfondi

Ministria e Arsimit, Shkencës dhe Teknologjisë, respektivisht Kabineti i Ministrit, ka emëruar me vendim grupin për hartimin e Udhëzimit administrativ- Detyrat, përgjegjësitë dhe procedurat e zgjedhjes së drejtorëve dhe zëvendësdrejtorëve të IEA. Kabineti i ministrit e ka propozuar  plotësim ndryshimin e këtij Udhëzimi me qëllim të fuqizimit të rolit të prindërve. Prandaj përmes hartimit të këtij Udhëzimi administrativ përcaktohen detyrat, përgjegjësitë dhe procedurat e zgjedhjes së drejtorëve dhe zëvendësdrejtorëve të IEA.
Bazuar në Rregulloren nr. 09/2011 të Punës së Qeverisë, Rregulloren nr. 13/2013 për Shërbimin Ligjor Qeveritar, Ministria i ka kaluar hapat e mëposhtëm të procesit legjislativ si:  formimin e grupit punues, pjesëmarrjen në disa takime me grupin punues për hartimin e draftit fillestar të UA-Detyrat, përgjegjësitë dhe procedurat e zgjedhjes së drejtorëve dhe zëvendësdrejtorëve të IEA dhe pas përfundimit të draft-udhëzimit administrativ është dërguar për komente te palët e interesit.
Qëllimi dhe fushëveprimi i konsultimit gjatë hartimit të politikave është me rëndësi që të gjithë ata që janë të përfshirë në procesin e konsultimit të jenë të njohur qysh prej fillimit me qëllimin dhe fushëveprimin e këtij udhëzimi.
Ecuria e procesit të konsultimit

Duke pasur parasysh se procesi i konsultimeve është realizuar dhe është zhvilluar konform rregullave dhe procedurave të përcaktuara në Rregulloren për Punën e Qeverisë nr. 09/2011, Rregulloren nr. 05/2016 Për standardet minimale për procesin e konsultimit publik, Udhëzuesin për procesin e konsultimeve nr. 062/2011 dt. 26.09.2011, Ministria e Arsimit, Shkencës dhe Teknologjisë, si organ propozues i këtij akti nënligjor ka zhvilluar procesin e konsultimeve paraprake dhe publike në të cilën periudhë e  ka dërguar në Konsultim te të gjitha institucionet përkatëse, që t’ju ofrojë informata për publikun e në veçanti për grupet e interesit me qëllim të merret mendimi i publikut dhe grupeve të interesit rreth hartimit të UA- Detyrat, përgjegjësitë dhe procedurat e zgjedhjes së drejtorëve dhe zëvendësdrejtorëve të IEA.
Në bazë të legjislacionit në fuqi dhe në bazë të vlerësimeve të ndryshme nga organet kompetente është vlerësuar se Draftudhëzimi administrativ për detyrat, përgjegjësitë, kriteret dhe procedurat e zgjedhjes së drejtorit dhe zëvendësdrejtorit të institucionit edukativo-arsimor dhe aftësues parauniversitar në Republikën e Kosovës, është më se e nevojshme të vendoset për konsultim, me qëllim të përfshirjes së komenteve të ndryshme të ardhura nga institucionet arsimore dhe institucionet tjera qeveritare dhe joqeveritare dhe palët e interesit.  

Gjatë hartimit të Draft – UA, janë mbajtur një varg takimesh të grupit punues, ku komentet dhe propozimet e shumicës së anëtareve janë përshkruar në Draft - UA. 

Pas përfundimit të procesit të konsultimit (përmes ‘platformës për konsultime publike’) është mbajtur edhe një takim i grupit punues, me qëllim të finalizimit të UA, përfshirë edhe adresimin e kontributeve që mund të dërgohen gjatë konsultimit.

Gjatë kësaj periudhe lidhur me Udhëzimin administrativ kemi pranuar komente nga disa palë të interesit. 
	Metodat e konsultimit
	Datat/kohëzgjatja
	Numri i pjesëmarrësve 
	Numri i pjesëmarrësve të cilët kanë kontribuar 
	Numri i komenteve  të pranuara
	Metodat e Konsultimit
	Datat/kohëzgjatja
	Numri i pjesmarresve 
	Numri i pjesmarresve te cilet kane kontribuar 
	Numri i komenteve  te pranuara

	1. Konsultimet me shkrim / në mënyrë elektronike/ diskutim paraprak
	Data e fillimit:

30.04.2019
Data e mbarimit:

21.05.2019
	52
	0
	0
	2. Konsultimet me shkrim / në mënyrë elektronike;
	
	
	
	

	3. Publikimi në ueb faqe/Platforma elektronike
	Data e fillimit: 21.05.2019

Data e përfundimit: 

11.06.2019

15 ditë pune
	
	0
	0
	4. Publikimi në ueb faqe/Platforma elektronike
	
	
	
	

	5. Takimet publike
	
	
	
	
	6. Takimet publike
	
	
	
	

	7. Konferencat
	
	
	
	
	8. Konferencat
	
	
	
	

	9. Takime me grupe të interesit
	
	
	
	
	10. Takime me grupe të interesit
	
	
	
	

	11. Punëtoritë
	
	
	
	
	12. Punëtoritë
	
	
	
	

	13. Intervistat/takimet sy në sy
	
	
	
	
	14. Intervistat/takimet sy në sy
	
	
	
	

	15. Hulumtimet e opinionit
	
	
	
	
	16. Hulumtimet e opinionit
	
	
	
	

	17. Votimi diskutues
	
	
	
	
	18. Votimi diskutues
	
	
	
	

	19. Panelet me qytetarë 
	
	
	
	
	20. Panelet me qytetarë 
	
	
	
	

	21. Stendat në rrugë
	
	
	
	
	22. Stendat në rrugë
	
	
	
	

	23. tjetër
	
	
	
	
	24. tjetër
	
	
	
	


Kohëzgjatja e procesit të konsultimit të dokumentit në fjalë, është bërë konform Rregullores për Punën e Qeverisë nr. 09/2011.
Përmbledhje e  kontributeve të pranuara gjatë procesit të konsultimit dhe kategoritë e kontribuuesve:

Drejtoria e Arsimit në Prishtinë 

Në Drejtorinë e Arsimit në Prishtinë, është realizuar analizë dhe vlerësim i përgjithshëm mbi Draftudhëzimin për detyrat, përgjegjësitë, procedurat dhe kriteret e zgjedhjes së drejtorit dhe të zëvendësdrejtorit të institucioneve publike edukativo-arsimore dhe aftësuese parauniversitare. 

Andaj, nga vlerësimi i këtij draftdokumenti, konstatohet se në disa segmente sipas ligjeve në fuqi ka ndërhyrje apo përzierje të kompetencave, në mes niveleve institucionale apo palëve. Kështu që, konsiderojmë se duhet të bëhen disa ndryshime në këtë draftudhëzim, duke mundësuar hartimin e një dokumentit të standardizuar dhe në harmoni të plotë me legjislacionin në fuqi të Republikës së Kosovës dhe duke siguruar që do të jetë një dokument që do të garantojë përzgjedhje cilësore të drejtuesve të institucioneve edukativo-arsimore, nga persona kompetentë dhe profesional të fushës së arsimit.

Andaj, nga vlerësimi i këtij draftudhëzimi, konsiderojmë se duhet të realizohen disa ndryshime në këto nene, si në vijim: 

Te neni 2,  

Detyrat dhe përgjegjësitë te pika 1.7, raporton dy herë në vit para KDS, (të përmirësohet (KDSH);

Te neni 4

Kushtet që duhet t’i plotësojnë kandidatët për të marrë pjesë në konkurs, pika 1.9. të kenë përvojë pune në procesin edukativo-arsimor sipas udhëzimeve të përcaktuara në katalogun e punës, konkretisht te pika 1.9.1 dhe 1.9.2, duhet të ndryshohet, pra përvoja e punës në procesin edukativo-arsimore për kandidatët që synojnë të bëhen drejtues të institucioneve arsimore duhet të jetë njëjtë dhe jo të ketë dallime në mes niveleve arsimore, pra të jetë (3 ose 5 vjet përvojë pune në procesin arsimor për të gjithë);

Te pika 1.10.6. te letërreferenca e lëshuar nga institucionet e potencuara, duhet të plotësohet se (referenca e lëshuar nga institucionet duhet të jetë e vulosur dhe e mbyllur në zarf).
Neni 5

Komisioni përzgjedhës

1. Procesi i përzgjedhjes së drejtorit dhe zëvendësdrejtorit të institucionit edukativo-arsimor dhe aftësues parauniversitar koordinohet nga DKA, MASHT, AAAPARRr. 

Të pika 1.2. Dy anëtarë propozohen nga DKA, ku njëri anëtar duhet të jetë nga këshilli i prindërve në nivel komune, në këtë pikë konsiderohet e papranueshme që anëtar i komisionit në përzgjedhjen e drejtuesve të shkollave të jetë nga Këshilli i prindërve në nivel komune, pra kjo pikë duhet të ndryshohet sepse kjo është edhe në kundërshtim me legjislacionin në fuqi të Republikës së Kosovës dhe konsiderohet propozim jo profesional. Pra, anëtari nga Këshilli i prindërve dhe mekanizmat tjerë brenda shkollës, duhet ta ketë rolin e vëzhguesit dhe rekomanduesit, por  jo anëtarë të komisionit. 

Andaj, në komision për përzgjedhjen e drejtuesve të shkollave, duhet të jenë dy zyrtarë të arsimit nga Drejtoria e Arsimit dhe njëri nga MASHT-i dhe në rast që DKA-ja nuk kanë zyrtarë me përgatitje të duhur profesionale për këtë çështje, atëherë në vend të njërit nga dy anëtarët e DKA-së të angazhojë një ekspert të jashtëm, por kurrsesi pa përfaqësues të DKA-së.

Kështu që, zyrtarët e arsimit të DKA-së, duhet të jenë patjetër anëtarë të komisionit për përzgjedhjen e drejtuesve të institucioneve arsimore sepse edhe me draftudhëzimin për vlerësimin e performancës është paraparë që zyrtarët e arsimit do ta bëjnë edhe vlerësimin e performancës së drejtuesve të shkollave, atëherë çdo iniciativë apo veprim tjetër do të jetë i rrezikshëm,  i dëmshëm dhe i pakuptimtë.

Pra, çdo veprim në kundërshtim me këto propozime sigurisht do ta dëmtonte seriozisht këtë proces dhe njëkohësisht do të reflektonte negativisht në shumë dimensione për proceset arsimore.

Neni 9

Kontrata

Të pika 3. Edhe kjo pikë nuk është e rregulluar mirë me akt të veçantë nënligjor siç potencohet,  bazuar në Ligjin për Inspektoratin e Arsimit në Republikën e Kosovës, pra edhe në këtë pikë të potencuar ka paqartësi dhe përzierje të kompetencave dhe është në kundërshtim me ligjet tjera në fuqi të Republikës së Kosovës, sepse Drejtoria e Arsimit, realizimin e punëve dhe detyrave të drejtuesve të institucioneve edukativo-arsimore e përcjellë çdo ditë dhe në çdo dimension, pra, DKA-ja është faktori kyç që duhet të luajë rolin e vlerësuesit dhe rekomanduesit për vazhdimin apo mosvazhdimin e kontratës së drejtorit dhe zëvendësdrejtorit.

Po potencojmë ligjet në fuqi të Republikës së Kosovës, që komunës i jep kompetencë në këtë segment:

1. Ligji nr. 03/L-068, për arsimin në komunat e Republikës së Kosovës, Neni 6 Përgjegjësitë administrative të komunave

c) Monitorimi dhe raportimi i menaxhimit dhe veprimtarive arsimore në komuna kryhen nëpërmjet organit administrativ komunal të identifikuar si kompetent për atë funksion nga kryetari i Komunës.
Pra, sipas legjislacionit në fuqi të Republikës së Kosovës, kompetencë dhe përgjegjësi e punëdhënësit është vlerësimi i performancës së punëmarrësit, ku në këtë draftdokument defaktorizohet punëdhënësi (DKA-ja), gjë që konsiderohet e papranueshme, duke i dhënë këtij drafti një dimension jo të duhur në segmentin e potencuar.

Andaj, duke ditur se çështja e statusit të drejtuesve të institucioneve edukativo-arsimore të niveleve (1, 2, 3), ende nuk është definuar, se a janë shërbyes civilë apo nëpunës publik të nivelit profesional, pra së pari duhet të definohet kjo çështje, sepse për shërbyesit civil, është e rregulluar procedura e vlerësimit sipas standardeve të kërkuara dhe me këtë ligj, DKA-të janë duke i zhvilluar konkurset për drejtues të shkollave. Ndërsa, te niveli i arsimit parafillor çështja e drejtuesve rregullohet me ligjet e shërbyesve civil, si në vijim:

2. Sipas Ligjit mbi Edukimin Parashkollor nr. 02/L-52

Të punësuarit në institucionet parashkollore neni 44, punësimi në institucionet parashkollore bëhet në bazë të ligjit mbi shërbimin civil.

LIGJI Nr. 03/L-149 PËR SHËRBIMIN CIVIL TË REPUBLIKËS SË KOSOVËS

Neni 33 Vlerësimi i rezultateve në punë, pika 1,2,3

REKOMANDIME

1. Drejtori mos të ketë më shumë se dy mandate në një institucion edukativo-arsimor. 

2. Drejtori që tregon performancë të mirë, pas përfundimit të mandatit të dytë të transferohet në ndonjë institucion tjetër ku ka nevojë për ngritje dhe përmirësim të cilësisë.
Drejtori, nëse është i përfshirë në subjekte politike nuk duhet  ti vazhdohet kontrata për drejtues të shkollës.
Nga:  Arben Fejza

(Data: 13 maj 2019)

Lënda: Kërkesë:

Në emër të studentëve  të Fakultetit të Edukimit të programit master në Udhëheqja në Arsim (ne kemi dërguar edhe kërkesë të ngjashme në MASHT me mbi 50 nënshkrime të studentëve)  po ju drejtohem edhe juve duke pasur parasysh kompetencat tuaja në ndryshimin dhe rregullimin e këtë Udhëzimi, i cili do të bëjë të mundur përzgjedhjen sa më të duhur në krye të IA të njerëzve meritor dhe njëherë e mirë të qartësohet përparësia e kuadrove të cilët kanë të përfunduar master në Udhëheqje në Arsim, kundrejt atyre që kanë të përfunduar një trajnim 3 javor e pa kredibilitet, në shumicën e rasteve edhe duke mos e ndjekur hiç po duke i paguar me të holla ato certifikata nga OJQ të ndryshme.

Fillimisht  ne si studentë jemi konsultuar edhe me ekspertë të arsimit vendor dhe  mes veti dhe kemi ardhur në përfundim se 2 pika në këtë Udhëzim nuk janë rregulluar ashtu si duhet të jenë sipas nesh, fillimisht në nenin 4 pika 1.3 thotë: 

1.1. Të kenë të kryer arsimin universitar të nivelit;

1.2. Nivelit master arsimor (kualifikimin prej 300 ECTS/5 vite të shkollimit universitar);

· Mirëpo, nuk e specifikon se duhet të jetë master i Udhëheqjes në Arsim, sepse këtu bëhet fjalë për drejtues të IA, e jo për mësues apo profesor të lëndëve, ne mendojmë se kjo pikë duhet të ndryshohet dhe të jenë në përparësi ata kandidat që kanë Master për Udhëheqje e jo të barazohen me kandidat që kanë Master të fushave të ndryshme që nuk hyjnë në punë për udhëheqje të shkollave.

· Gjithashtu neni 4, pika 8 thotë:

1.8 Të kenë përfunduar me sukses një program master të akredituar për udhëheqje, administrim ose menaxhim në arsim, apo një program kualifikimi profesional për udhëheqje, administrim ose menaxhim në arsim të aprovuar nga MASHT sipas rekomandimit të KSHLM. 

Ne mendojmë kjo pikë duhet të jetë e qartësuar mirë për arsye se në këtë mënyrë krijohet hapësira për manipulime dhe ngrihen dyshime në përparësinë e kandidatëve e kur dihet se komplet qëllimi i këtij UA është që të rregullohet një herë e mirë përparësia e kandidatëve të kualifikuar për Udhëheqje në Arsim, e jo të barazohen me kandidatët që kanë të përfunduar një trajnim 3 javor e pa kredibilitet dhe njëherë e mirë të largohet ndikimi politik nga shkollat, apo së paku kështu na është premtuar edhe nga ministri Bytyqi.

Ne mendojmë se kjo pikë duhet të jetë e rregulluar në këtë mënyrë;

1.8 Të kenë përfunduar me sukses një program master të akredituar për udhëheqje, administrim ose menaxhim në arsim. 

1.8.1 Të kenë përfunduar me sukses një program kualifikimi profesional për udhëheqje, administrim ose menaxhim në arsim të aprovuar nga MASHT sipas rekomandimit të KSHLM; 

· Kurse të gjitha pikat tjera sipas nesh janë të nevojshme dhe jemi në pajtim se duhet të përfillen në tërësi.

· Faleminderit në emër të studentëve dhe në emrin tim profesor i nderuar, e shpresoj se vërejtjet tona do të gjejnë mirëkuptim, me të mira e suksese në punë.

Burim Gjaka- drejtor në SHFMU. “ Mustafë Shyti” – Oshlan, Vushtrri

Rekomandimet e mia për U.A për zgjedhjen e drejtorëve dhe zëvendësdrejtorëve në institucionet arsimore parauniversitare.
Neni 3. Pika 3.4 të specifikohet se konkursi duhet të shpallet në ndonjërën nga gazetat zyrtare të vendit dhe në uebfaqen e komunës përkatëse;

Neni 4, pika 1.8, pjesa e parë (Të kenë përfunduar me sukses një program master të akredituar për udhëheqje, administrim ose menaxhim në arsim) bie në kundërshtim me pikat 1.3,1.4,15 ngase aty kërkohen kushtet e shkollimit.

Neni 5, pika 1.1 të specifikohet cili organ i Kuvendit Komunal, ngase K.K është institucion më kompleks.
Neni 5, pika e cila bën fjalë për anëtarët e komisionit përzgjedhës t`i shtohet përveç kualifikimit edhe përvoja në arsim të paktën tri vite. (Arsyetim: Kjo është e arsyeshme ngase anëtari i komisionit po qe se është jashtë arsimit, e ka të vështirë vlerësimin e kandidatëve për drejtorë shkolle, e po ashtu edhe platformën e tyre, sepse nuk është i njohur sa duhet me problemet, risitë dhe legjislaturën në arsim).
Neni 5. pika 1.5 Të sqarohet edhe më tutje cili do të jetë roli i vëzhguesve, nëse ata janë të pakënaqur me vlerësimin e komisionit dhe kanë arsye të qëndrueshme, ku mund t`i shprehin ata pakënaqësitë e tyre, apo roli i tyre fillon dhe mbaron vetëm me vëzhgim dhe shërben vetëm sa për protokoll. (Arsyetim: Nuk është njerëzore që anëtarët e një shkolle ku pritet të zgjidhet drejtori apo zëvendësdrejtori të ftohen në komision vetëm sa për të qenë. Do të duhej që edhe zëri i tyre, kur është i arsyeshëm për këtë proces të mund të artikulohet diku. Të paktën udhëzimi t`i përmend institucionet se ku mund të orientohen këta anëtarë nëse janë të pakënaqur me vlerësimin e komisionit, sepse ne jemi dëshmitar që ky komision vetëm po i zyrtarizon vendimet “politike” të DKA-ve dhe kryetarëve të komunave me rastin e këtyre përzgjedhjeve).

Neni 7, pika 2.6.3 po më duket e panevojshme, ngase mund të mbahet edhe diku tjetër edhe pse po kërkohet ndërlidhja me pikat 2.6.8, 2.7.1, 2.7.2, 2.7.3, 2.7.4, 2.7.5.
Neni7,  pika 2.6.8, , 2.7.1, 2.7.2, 2.7.3, 2.7.4, 2.7.5; janë në kundërshtim me nenin 5. Çka nëse rekomandimet e KDSH, KP dhe KA, nuk përputhen me vlerësimin e komisionit përzgjedhës të formuar nga DKA-ja.
Neni 7. Të shtohet edhe një pikë e cila sqaron ç`ka ndodhë nëse njëri nga anëtarët e komisionit nuk nënshkruan rekomandimin e komisionit dhe e arsyeton vendimin e tij. A kalon rekomandimi i komisionit me vetëm dy vota për dhe kush merret me arsyeshmërinë ose jo të raportit të anëtarit të komisionit, i cili nuk e nënshkruan rekomandimin si shenjë pakënaqësie?( Arsyetim: Nuk ka vlerë raporti i një anëtari të komisionit i cili vetëm hartohet dhe nuk merret askush pastaj me të. Kjo çështje duhet sqarohet edhe më tutje).

Neni 11- Komisioni për ankesa brenda komunës zakonisht janë nëpunës të administratës komunale, që nuk e njohin mirë arsimin dhe vendimi i tyre mund të mos jetë real dhe i bazuar në argumente;

Neni 12, pika 2 ndoshta duhet të analizohet tutje. P.sh të limitohet mosha e drejtorit dhe përvoja e tij/saj si drejtor, nëse i ka mbi 60 vite të mos ketë nevojë për shkollim tutje, po ashtu edhe nëse i ka mbi 10 vite përvojë si drejtor po më duket e panevojshme pas 10 vite përvoje, drejtori të largohet nga pozita nëse nuk e ka masterin e kryer. Ndoshta edhe zhvillimi profesional do të duhej të merrej parasysh, p.sh numri i caktuar i  kredive ( p.sh 100)  në trajnime nga fusha e menaxhimit, të akredituara për drejtorët aktualë do ta mbulonin këtë mungesën e masterit.

Hapat e ardhshëm

Pas përfundimit të procesit të konsultimit paraprak dhe konsultimit publik i cili është bërë në pajtim me udhëzuesit dhe standardet përkatëse për konsultime publike të nxjerra në pajtim me RRPQ, kryetari i komisionit për hartimin e Udhëzimit administrativ ia dërgon aktin normativ drejtorit të departamentit ligjor të ministrisë përkatëse i cili  nëse nuk ka vërejtje, ia dërgon projektaktin normativ për shqyrtim dhe miratim Ministrit përkatës përmes Sekretarit të përgjithshëm të ministrisë përkatëse.
Tabela e detajuar me informatat për kontribuuesit, arsyetimet për përgjigjet e pranuara dhe të refuzuara.  

	Emri   i organizatës /individit
	Komenti i organizatës /individit
	Përgjigja nga Ministria
E pranuar plotësisht
E pranuar pjesërisht 
E refuzuar

	Sqarim nga Ministria 
(veçanërisht arsyet për të mos pranuar komente të caktuara)

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	


Vërejtje: 

Informatat e kërkuara në tabelën e paraqitur më lartë duhet të plotësohen nga kryetarja e grupit punues.

Disa nga komentet janë dorëzuar tek kryetarja e grupit punues.

Me respekt,

Avni Rexha


